
Sineriak tamakkerlugu oqaluffeqarnikkut aserfallassimanermut takussutissamik iluarsartuussinissamullu
pilersaarusiortogarsinnaanera pillugu Naalakkersuisut UKA2026 nallertinnagu agguaassassamik
nalunaarusioqqullugit aalajangiiffigisassasutut siunnersuut.

(Inatsisartunut ilaasortaq Knud Kleemann, Atassut)

(Siullermeerneqarnera)

Qujanaq Knud Kleemann siunnersuuternut.

Oqaluffiit immikkorluinnaq inuiaqatigiitsinni pingaaruteqgartuupput. llluinnaanngillat, katersuuttarfiullutilli.
Uppernermut neriunnermullu ilisarnaataapput ataatsimullu kulturikkut kingornutatsinnut ilaallutik.
Inuppassuarnut ogaluffik ulluinnarni suli gitiuvoq, tarnikkut inuuniarnikkullu ataatsimoorfiusartoq.

Demokraatiniit inuppassuarnut ulluinnarni ogaluffinnik ingerlatitsisunut atagginninnerput qujaniarnerpullu
ingerlaterusupparput. Upperisalinnut, ogaluffinnik eqgarsarluarnissamut ataatsimuussusermullu atuisunut,
aammalu sulisunut, tunniusimangaarlutik isumaginnittunik, naalagiarnerit, tusarnaartitsinerit
aaqgqissukkallu ingerlanneqgarnissaannut. Suliaapput, nersortariallit tapersersortariallillu.

Tunngavilersorluagaavoq, maani nunatsinni ogaluffippassuit aserfallatsaalinegarnissaminnik
pisariagartitsisut. Illut arlallit nutaanngilisimapput, piffiillu ilaanni nungullarluinnartinneqarsimallutik.
Tamanna ajornartorsiutaavoq, uppernerinnarmut tunngassuteganngitsoq, aammali kulturikkut
kingornussatsinnut, kinaassutsitsinnut ilaatigullu takornariagarnermut tunngassuteqarluni. Taamaattumik
ilalernarpoq, siunnersuuteqartup oqaluffiit siunissaasa qulakkeernissaannut tamakkiissumik
suliagarnissamik pisariagartitsineq ukkatarimmagu.

Naalakkersuisut akissutegarnerminni isumagatigaat, oqaluffiit illutaasa inissisimanerisa sukumiisumik
aataqatigiissumillu erseqqgissaanissaat pisariagartoq. Aammattaarlu tikkuarlugu, suliaq
aallartereeersimasoq qarasaasiakkut nalunaarsuisarnerup inerisarneratigut, pisortat illuutaasa ganoq
innerinik assigiimmik tatiginartumillu uppernarsarnissaanik qulakkeerinnittussamik. Oqaluffiit illutaat
suliamut ilanngunnegassapput, paasissutissallu pisariagartut 2026-imi sagqummiunnegassallutik. Taakku
paasissutissat pissarsiarineqareerpata, aserfallatsaaliinermut aaqqissuussinissamullu pilersaarut
eqgornerusoq tunngavigineqarsinnaanngussaag.

Pullavik taanna pitsaasumik siunertagarpoq. Suliag garasaasiakkut nalunaarsuinermut ilanngunneratigut
Naalakkersuisut qulakkiissavaat, ogaluffiit pisortat illuutaannut akunnaquteganngitsumik sulinermut
ilanngunneqarnissaat. Taanna aalajangiinissamut tunngavissagarluarpoq, aningaasat pitsaanerpaamik
atornegarnissaannut atortussamik. Tassungalu ilutigalugu aserfallatsaaliinermut suliassat

ingerlaavassapput, aaqgissugassat pisariagartut unitsinnaagit.

Demokraatit ogaluffinnut suliassagarfinnut pilersaarummik sanasoqarnissaanik kissaateqarneq
isumagqatigaat, siunissami aningaasaliinissanut sinaakkutaasinnaasumik aammalu
qulakkeerinnissinnaasumik aaqgissugassat paasinartumik ataqatigiissumillu tunngaveqarlutik
suliarineqarnissaat. Isumagarpugut, Naalakkersuisut allannguutissatut siunnersuutaat, erseqqgissaaneq
nalunaarsuinissamut suliamut aallartereersimut ilanngunneqgassasoq, silatusaarnerullunilu
akisussaassusilimmik aaqggiinerusoq.

Taamatut ogaaseqaateqarluta Naalakkersuisut allannguutissatut siunnersuutaata Kulturegarnermut,
llinniartitaanermut, llisimatusarnermut llageeqarnermullu ataatsimiititaliami suliareqginneqarnissaa
innersuussutigaarput.

